
Sesantan de Messa ! 
 

Som chi con la pèna in man 

Per dì on quaicoss di me sesantan 

Ma savaria propi no ‘se dì 

Me manca ‘l fiàa, som chì imbastì 

A pensà ch’el Signor tra tanti de mej 

(Gh’evi on sac d’amis e quater fradei!)  

El sia vegnù a cercam propi mi 

Per dam ‘sta bela vocazion 

De fal viv e present Lu dent’ogni situazion ! 

 

Me scor in la memoria ‘na marea de gent, 

A comincià di me genitur, fradei e parent 

E poeu via via quanti! Pret e amis 

Che tanti de lor in giamò in Paradis ! 

 

E infin quei de la mia cura 

C’ ho incontrà ‘n la mia ‘ventura 

Me vegn ‘doss ‘na gran confusion 

D’ avé perdu tanti bej occasion 

De fa ‘n quaicoss pussé per tanta gent 

Che pur col coeur g’ho semper vorù ben.  

 

Me se ferma infin sul goss 

On grazie bel grand e gross 

Per tanto ben c’ ho ricevu 

E c’ho vedu cress intorna a mi 

Senza avé fa che digh de sì 

Al me Signor: che l’ha fa tut Lu 

Cont’el so amor : el me car Gesù. 

Dem ‘na man anca vialter a ringrazia’, 

Per mi sarà no ‘ssé tuta l’eternità ! 

 

       Don Arnaldo 
 

 


